
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N    1233-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱUԻՆ
Հայաuտանի Հանրապետության  կառավարությունը որոշում է`

           1. Հայաuտանի Հանրապետության  կառավարության 2013 թվականի հոկտեմբերի 31-ի <<Հայաuտանի Հանրապետության կառավարության 2012 թվականի դեկտեմբերի 20-ի  N  1616-Ն որոշման փոփոխություններ և լրացումներ կատարելու մասին,  Հայաuտանի Հանրապետության բնապահպանության նախարարությանը գումար հատկացնելու և գնման գործընթացը կազմակերպելու մասին>> N    1233-Ն  որոշման մեջ կատարել հետևյալ փոփոխությունները`

     1) որոշման 1-ին կետում  <<ապօրինի շահագործվող, ինքնաշատրվանող 43 հորերի>> բառերը փոխարինել << կամ համայնքներին պատկանող ապօրինի շահագործվող, ինքնաշատրվանող հորերի>> բառերով:
      2)  որոշմամբ հաստատված հավելվածը շարադրել նոր խմբագրությամբ` համաձայն հավելվածի,
       3) որոշման 4-րդ կետի 2-րդ ենթակետում <<սեփականատերերից>> բառը փոխարինել <<սեփականատերերից (բացառությամբ` տեղական ինքնակառավարման մարմինների)>> բառերով:
   2. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀԻՄՆԱՎՈՐՈՒՄ
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N  1233-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱUԻՆ >>  ՀՀ կառավարության որոշման
  1.
Անհրաժեշտությունը
          Որոշման նախագծի ընդունումը բխում է ՀՀ Նախագահի մոտ 06.09.2013թ. կայացած խորհրդակցության N ՀՆԱ-7 արձանագրության ՀՀ կառավարությանը տրված <<հանձնարարականներ>> բաժնի <<դ>> ենթակետով նախատեսված Հայաստանի Հանրապետության Արարատի և Արմավիրի մարզերում գոյություն ունեցող` ապօրինի շահագործվող, ինքնաշատրվանող հորերի լուծարման աշխատանքների շրջանակն ընդլայնելու անհրաժեշտությունից:

         Հաշվի առնելով, որ ներկայումս ձկնաբուծական նպատակով ապօրինի օգտագործվող հորերի հիմնական մասի լուծարման և կոնսերվացման աշխատանքներն իրականացվում են տնտեսվարողների սեփական ֆինանսական միջոցների հաշվին, հնարավորություն է ստեղծվել իրականացնել նաև  համայնքներին պատկանող ապօրինի շահագործվող հորերի լուծարման աշխատանքների կատարումը:

  Ընթացիկ իրավիճակը և խնդիրները
Արարատյան ջրավազանում բավարար չկանոնակարգված ջրօգտագործման արդյունքում ստեղծվել է բնապահպանական բարդ իրավիճակ, որը փոխելու կամ բարելավելու համար առաջարկվում է համապատասխան միջոցառումների կամ քայլերի իրականացում, այդ թվում` ապօրինի շահագործվող, ինքնաշատրվանող  բոլոր հորերի լուծարման աշխատանքների իրականացում:
3 . Տվյալ բնագավառում իրականացվող քաղաքականությունը
Ջրային ռեսուրսների կառավարման բնագավառում իրականացվող քաղաքականության հիմնադրույթներն ամրագրված են <<Ջրի ազգային քաղաքականության հիմնադրույթների մասին>> ՀՀ օրենքում, որով այն ընդհանրական տեսքով սահմանված է որպես <<ներկայում և ապագայում մարդու բարեկեցության, հանրապետության uոցիալ-տնտեuական համակարգի զարգացման, տնտեuական և էկոլոգիական կարիքները բավարարելու համար անհրաժեշտ քանակի, ռեժիմի եւ որակի ջրային ռեuուրuների մատչելիության ապահովում>>:

  4.  Կարգավորման նպատակը և բնույթը
Նախագծով առաջարկվում է Հայաuտանի Հանրապետության 2013 թվականի պետական բյուջեով  նախատեuված Հայաuտանի Հանրապետության կառավարության պահուuտային ֆոնդի հաշվին  հատկացումները նպատակաուղղել  նաև ՀՀ Արարատի և Արմավիրի մարզերում գոյություն ունեցող` համայնքների տնօրինման տակ գտնվող ապօրինի շահագործվող, ինքնաշատրվանող  հորերի լուծարման աշխատանքների իրականացմանը:

5. Նախագծի մշակման գործընթացում ներգրավված ինստիտուտները և անձինք
Նախագծի մշակումը իրականացրել է ՀՀ բնապահպանության նախարարությունը։
 6.
Ակնկալվող արդյունքը
   Հայաստանի Հանրապետության Արարատի և Արմավիրի մարզերում գոյություն ունեցող` ապօրինի շահագործվող, ինքնաշատրվանող հորերի լուծարման արդյունքում կբարելավվի Արարատյան ջրավազանում բնապահպանական իրավիճակը:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N  1233-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱUԻՆ>>  Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 31-Ի N 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱUԻՆ>>  Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
